
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩৮
প্রমোদকামিনী কাব্য।






“কি এমন পুণ্য পুনঃ হেরিব সে ধনে?—
মন তাঁর অনুগত,
সে জন মনের মত,

ভুলিতে নারিব তাঁরে নিদ্রা জাগরণে!


“আহ! কোথা হৃদয়েতে রাখিব যতনে!—
আহা! কোথা সুখ-হারে,
গাঁথিব প্রেমের তারে,

সে দুর্লভ-অনুপম-অমূল্য-রতনে!


“মনেতে মনের আশা রহিল সকল;—
বিধাতা সাধিল বাদ,
সাধে ঘটিল বিষাদ,

কলিল প্রেমের গাছে বিরহের ফল!


“পাব না সে চাঁদ মুখ বিলোকিতে আর।
—নিশ্চয় মরিব বলে’—
প্রাণেশ গেছেন চলে,

পূরালেন সে প্রতিজ্ঞা কপালে আমার।

